
	1. Վարչապետի աշխատակազմի տարածքային զարգացման և շրջակա միջավայրի հարցերի վարչություն

	№ Մ-8346

	1. Նախագծի 2-րդ հոդվածի 2-րդ մասի 1-ին ենթակետի բովանդակությունից հասկանալի չէ, թե խոսքն ի՞նչ «քանակների» մասին է (ամփոփաթերթում նշված է, որ ընդունվել է, սակայն, ըստ էության, կատարված դիտարկումը իրացված չէ): Ինչպես նաև անհրաժեշտ է  հստակեցնել նույն հոդվածի նույն մասի 2-րդ ենթակետում տեղ գտած «հետքային քանակների» և «ոչ կանխամտածված հետքաքանակների» վերաբերյալ դրույթները, քանի որ վերջիններիցս հասկանալի չէ, թե որոնք են դրանք, ո՞ւմ կողմից և ի՞նչ ընթացակարգով են հաստատված (ամփոփաթերթում նշված է, որ ընդունված է, սակայն խնդիրը, ըստ էության, լուծված չէ): 
	Չի ընդունվել։

Էտալոնային քանակները հնարավոր չէ նշել, քանի որ յուրաքանչյուր նյութի յուրաքանչյուր էտալոն ունի իր քանակությունը, որն ամրագրված է իր պիտակի վրա:
Չի ընդունվել։

Սնդիկի և սնդիկի միացությունների, ինչպես նաև ցանկացած նյութի հետքային քանակները հանքաքարերում հնարավոր չէ ստույգ նշել, քանի որ դրանք ուղեկցող նյութեր են և տարբեր հանքաքարերում տարբեր են։

	2. Լրացուցիչ հստակեցման կարիք ունի նախագծի 3-րդ հոդվածի 1-ին մասի 3-րդ կետում որպես թափոն ներկայացված «նյութեր կամ առարկաներ» բնորոշումը, որի բովանդակությունից պարզ չէ, թե խոսքը թափոնների ո՞ր տարատեսակներին է վերաբերվում (հաշվի առնելով «Թափոնների մասին» ՀՀ օրենքի հոդված 4-ը), ինչպես նաև հասկանալի չէ, թե խոսքը ի՞նչ չափաբաժինների կամ քանակների մասին է նախագծի նույն կետի բ) և գ) ենթակետերի («պարունակում են» և «աղտոտված են») և «շեմային արժեքներ»-ին վերաբերող համապատասխան դրույթներում: 


	Չի ընդունվել։

Նախագծի 3-րդ հոդվածի 1-ին մասի 3-րդ կետում որպես թափոն ներկայացված «նյութեր կամ առարկաներ» բնորոշումը վերաբերում է սնդիկի հավելիչներով այն արտադրատեսակներին, որոնք չեն կորցրել իրենց առաջնային սպառողական հատկությունները, սակայն սնդիկային հավելիչներով արտադրանքի փուլային  դուրսբերման ժամկետներից հետո ենթակա են կարգավորման/հեռացման որպես թափոններ։
Ինչ վերաբերում է շեմային արժեքներին, ապա Կոնվենցիայի կողմերի համաժողովների ընթացքում տեխնիկական փորձագետների խմբի կողմից դեռ ընթանում են բանակցություններ սնդիկային թափոնների շեմային արժեքները սահմանելու համար։
Հետագայում շեմային արժեքները որոշելուց հետո սնդիկային թափոնների ցանկը կսահմանվի լիազոր մարմնի կողմից։

	3. Լրացուցիչ հիմնավորման կարիք ունի հոդված 9-ի 1-ին մասում տեղ գտած դրույթը, քանի որ նույնանման դրույթ առկա է նաև հոդված 5-ի 1-ին մասի 2-րդ կետում,
ինչպես նաև առկա է նույնաբովանդակ կրկնություն հոդված 9-ի 3-րդ մասի և հոդված 4-ի 1-ին մասի 1-ին կետերի միջև:
	Չի ընդունվել։

Նախագծի 5-րդ հոդվածի 1-ին մասի 2-րդ կետով սահմանված դրույթով ապահովվել է ՀՀ Սահմանադրության 6-րդ հոդվածի պահանջը, իսկ 9-րդ հոդվածի 1-ին մասով սահմանվել է իմպերատիվ բնույթ ունեցող դրույթ:
Ընդունվել է։

Նախագծի 9-րդ հոդվածի 3-րդ մասը հանվել է։

	4. Առաջարկում ենք նախագծի հոդված 9-ի 2-րդ մասում տեղ գտած հղման (Կոնվենցիայի 3-րդ հոդվածի 3-րդ մասով կամ 5-րդ մասի «b» կետ) փոխարեն նշված հոդվածի 2-րդ մասում սահմանել համապատասխան կարգավորմանը համահունչ հստակ պահանջներ և/կամ չափորոշիչներ՝ հետագա տարընթերցումներից խուսափելու համար (ամփոփաթերթում նշված է, որ ընդունվել է, սակայն, ըստ էության, կատարված դիտարկումն իրացված է մասնակի): 
	Ընդունվել է։

Նախագծի 9-րդ հոդվածի 2-րդ մասը խմբագրվել է:


	5. Անհրաժեշտ է լրացուցիչ հիմնավորումներ ներկայացնել նախագծի 10-րդ հոդվածի 2-րդ մասում տեղ գտած մի շարք հասկացությունների վերաբերյալ, մասնավորապես՝ հասկանալի չեն և տարընթերցման տեղիք են տալիս «խոշոր եզրաչափերի սարքավորումներ», «բարձր ճշգրտության չափումներ», ինչպես նաև «ընդունելի այլընտրանքներ» (վերջինս առկա է նաև 4-րդ մասի 3-րդ կետում) եզրույթների վերաբերյալ առկա կարգավորումները, քանի որ հասկանալի չէ, թե որո՞նք են դրանք, ո՞ւմ կողմից և ի՞նչ չափորոշիչների հիման վրա են որոշվում:
	Ընդունվել է։

Նախագծի 10-րդ հոդվածի 2-րդ մասը հանվել է։


	6. Անհրաժեշտ է լրացուցիչ հիմնավորել նախագծի հոդված 11-ի 2-րդ մասի 2-րդ ենթակետով սահմանվող կարգավորման նպատակահարմարության հարցը, եթե այն արդեն իսկ սահմանված է, որպես արգելք: 
	Ընդունվել է։
Նախագծի 11-րդ հոդվածի 2-րդ մասի 2-րդ կետը հանվել է։


